
	1. 
	ՀՀ 
քաղաքաշինության կոմիտե
01/14.1/1526-19
2019-03-28
	 Երևան քաղաքի Կոմիտաս պողոտայի N 49/3 հասցեում տեղակայված 410 քառ. մետր մակերեսով տարածքը 5 տարի ժամկետով անհատույց օգտագործման իրավունքով «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին հանձնելու նպատակով ներկայացված «Տարածք տրամադրելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի։
	
Ընդունվել է ի գիտություն։


	



	2. 
	ՀՀ կրթության և գիտության նախարարություն
01/08.3/4942-19
2019-04-01
	Ի պատասխան ս/թ մարտի 25-ի թիվ 01/16.6/2305-19 գրության՝ հայտնում եմ,  որ ՀՀ կրթության և գիտության նախարարությունը «Տարածք տրամադրելու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:
Թեթև արդյունաբերության ոլորտը դեռևս 2011թ. ՀՀ կառավարության կողմից հայտարարվել է գերակա ճյուղ և դիտարկվել արտահանման տեսանկյունից հեռանկարային ոլորտ: Հետևաբար ՀՀ կրթության և գիտության նախարարությունը ևս կարևորում է ոլորտի զարգացումը ՀՀ-ում և թեթև արդյունաբերության ոլորտի ուսուցման կենտրոնի ստեղծումը, ինչը կնպաստի ինչպես ՀՀ տնտեսական աճին, նոր աշխատատեղերի ստեղծմանը, նոր շուկաների բացահայտմանը, արտահանման զարգացմանը, այնպես էլ որորտում կադրային ներուժի զարգացմանը, որակավորված մասնագետների պատրաստմանը աշխատանքի արդյունավետության և մասնագիտական հմտությունների կատարելագործման բարձրացմանը:
	
Ընդունվել է ի գիտություն։
	

	3. 
	ՀՀ ֆինանսների նախարարություն
01/8-2/5577-2019
2019-04-04
	Ուսումնասիրելով Ձեր 25.03.2019թ. N 01/16.6/2305-19 գրությամբ ներկայացված «Տարածք տրամադրելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով նախատեսվում է Երևան քաղաքի Կոմիտասի պողոտայի N 49/3 հասցեում գտնվող շենքի 3-րդ հարկի 410 քառ. մետր մակերեսով տարածքը 5 տարի ժամկետով անհատույց օգտագործման իրավունքով հանձնել «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին (այսուհետ՝ Հիմնադրամ) Միացյալ Ազգերի Կազմակերպության «ՀՀ արտահանման ուղղվածություն ունեցող ոլորտների մրցունակության բարձրացում՝ արդիականացման միջոցով և դեպի շուկա մուտք ապահովելով» ծրագրի հետ համատեղ թեթև արդյունաբերության ոլորտի ուսուցման կենտրոնի ձևավորման, մասնագետների պատրաստման և ոլորտի ընկերություններին համապատասխան ծառայությունների մատուցման նպատակով: 
Այս կապակցությամբ հիմք ընդունելով ՀՀ վարչապետի 07.02.2019թ. N 02/16.8/5096-2019 հանձնարարականը՝ առաջարկում ենք առաջնորդվել վերջինիս կցված թեմատիկ ամփոփագրում հիմնադրամների վերաբերյալ ներկայացված պահանջներով:
Մասնավորապես ՀՀ պետական բյուջեից, ներառյալ վարկային և դրամաշնորհային ծրագրերից, հիմնադրամներին ուղղակի՝ առանց մրցույթի հատկացումեր չպետք է իրականացվեն: 
Պետության կողմից հիմնադրված (մասնակցությամբ) հիմնադրամը՝ 
1) ենթակա է լուծարման, 
ա) եթե հիմնադրամի գործունեությունից ակնկալվող արդյունքները ստանալու համար առկա է առևտրային այլընտրանք կամ հիմնադրամի գոյությունը հակախթան է այլընտրանքի առաջացմանը,
բ) եթե առանց պետական բյուջեից ուղղակի՝ առանց մրցույթի հատկացումներ իրականացնելու և/կամ առանց հիմնադրման ժամանակ պետության կողմից հատկացված գույքի հնարավոր չէ հասնել հիմնադրամի նպատակներին:
2) կարող է շարունակել գործել, եթե առանց պետության հատկացրած գույքի և/կամ պետական բյուջեից ուղղակի՝ առանց մրցույթի հատկացումներ իրականացնելու հնարավոր է հասնել հիմնադրամի նպատակներին: Նման դեպքում պետք է դադարացնել պետության ներկայացուցիչների մասնակցությունը հիմնադրամի կառավարման մարմնում և պետությանը վերադարձնել վերջինիս կողմից հիմնադրամին ի սեփականության հանձնված գույքը:
Միաժամանակ հայտնում ենք, որ Նախագծի հիմնավորումներով չեն ներկայացվել ուսուցման կենտրոնի ձևավորումը մրցութային եղանակով ընտրված կրթական որևէ հաստատության միջոցով իրականացնելու ոչ նպատակահարմարության և Հիմնադրամի միջոցով իրականացնելու նպատակահարմարության վերաբերյալ համապատասխան հիմնավորումներ:
Ելնելով վերոգրյալից առաջարկում ենք Նախագծի հետագա քննարկմանն անդրադառնալ վերը նշված հիմնավորումների, ինչպես նաև Հիմնադրամի հետագա կարգավիճակը պարզ լինելու հանգամանքներում:

	ՀՀ վարչապետի 07.02.2019թ. N 02/16.8/5096-2019 հանձնարարականի մասով, հայտնում ենք, որ Նախագծի բովանդակությունը չի առնչվում վերոգրյալ հանձնարարականի բովանդակությանը։
Թեթև արդյունաբերության զարգացման նպատակով Միացյալ Ազգերի Կազմակերպության հետ 2014 թվականին կնքվել է «ՀՀ արտահանման ուղղվածություն ունեցող ոլորտների մրցունակության բարձրացում՝ արդիականացման միջոցով և դեպի շուկա մուտք ապահովելով» ծրագիրը (այսուհետ՝ Ծրագիր), որն իրականացվում է փուլային եղանակով։ 
Ներկայաումս ընթանում է Ծրագրի 2-րդ փուլը, որի շրջանակներում նախատաեսվում է ոլորտային ծառայությունների մատուցման, ինչպես նաև ուսուցման կենտրոնի ստեղծում՝ թեթև արդյունաբերության ոլորտի մասնագետների պատրաստման ու ոլորտի ընկերություններին համապատասխան ծառայությունների մատուցման նպատակով։ Ծրագրի շրջանակներում ծառայությունների մատուցման, ինչպես նաև ուսուցման կենտրոնի ստեղծման համար անհրաժեշտ տարածքը պետք է ապահովվեր պետության կողմից։
Հաշվի առնելով, որ «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամն (Հիմնադրամ) իր գործունեությունը շարունակում է և Ծրագրի հիմնական շահառուները հանդիսանում են ՓՄՁ սուբյեկտները, ուստի նպատակահարմար է համարվել սույն կենտրոնի գործունեության շարունակությունն ապահովելու նպատակով ոչ թե ստեղծել նոր հիմնադրամ, այլ այն դիտարկել Հիմնադրամի շրջանակներում, այսինքն՝ և՛ կենտրոնի ստեղծումը, և՛ Ծրագրի իրականացման շարունակությունը դիտարկել Հիմնադրամի կազմում։
	

	4. 
	ՀՀ արդարադատության նախարարություն
01/8034-19
2019-04-16
	1. «Տարածք տրամադրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում անհրաժեշտ է «Ն» տառը փոխարինել «Ա» տառով՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 19-րդ հոդվածի 2-րդ մասը, ինչպես նաև Նախագծի վերնագրից անհրաժեշտ է հանել «մարտի» բառը:
2. Նախագծի նախաբանում «կետի» բառը անհրաժեշտ է փոխարինել «մասի» բառով՝ հիմք ընդունելով Օրենքի 14-րդ հոդվածի 3-րդ մասի և Քաղաքացիական օրենսգրքի 688-րդ հոդվածի դրույթները:
3. Նախագծից անհրաժեշտ է հանել 3-րդ կետը՝ հիմք ընդունելով Օրենքի 23-րդ հոդվածի 6-րդ մասի դրույթները:
	Կատարվել են համապատասխան փոփոխությունները։

	   Ի պատասխան Ձեր գրության՝ «Տարածք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում եմ հետևյալը.
1. Համաձայն «Նորմատիվ իրավական ակտերի մասին» ՀՀ օրենքի 2-րդ հոդվածի ՝.., 1) նորմատիվ իրավական ակտը  Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտն է, որը պարունակում է վարքագծի պարտադիր կանոններ անորոշ թվով անձանց համար...»։ «5) անհատական իրավական ակտը  նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց: Ղեկավարվելով նշյալ հոդվածով և հաշվի առնելով, որ Նախագծի բովանդակությունից բխում է, որ այն կրում է անհատական բնույթ՝ առաջարկում եմ Նախագծի բնույթի մասին նշումը համապատասխանեցնել «Նորմատիվ իրավական ակտերի մասին» ՀՀ օրենքի 2-րդ հոդվածին։
2. Առաջարկում եմ «Նորմատիվ իրավական ակտերի մասին» ՀՀ օրենքի 12-րդ հոդվածի հիմքով վերախմբագրել Նախագծի վերնագիրը, քանի որ նախագիծը վերաբերում է անհատույց օգտագործման իրավունքով տարածք տրամադրելուն։

3. Առաջարկում եմ Նախագծի նախաբանում հղում կատարել նաև ՀՀ քաղաքացիական օրենսգրքի 685-րդ և 689-րդ հոդվածների, ինչպես նաև ՀՀ կառավարության 2011 թվականի փետրվարի 17-ի թիվ 304-Ն որոշմանը։ 

4. Որոշման նախագիծը համապատասխանեցնել ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 2-րդ, 5-րդ և 6.2-րդ կետերի պահանջներին: 











5. Հաշվի առնելով այն հանգամանքը, որ պայմանագրի կնքումը որոշակի գործողություններ է նախատեսում՝ առաջարկում եմ Նախագծի 2-րդ կետում «5-օրյա» թիվը և բառը փոխարինել «երկամսյա» բառով։


6. Առաջարկում եմ սույն գրության 1-ին կետով առաջարկվող փոփոխության հիմքով փոխել նաև Նախագծի 3-րդ կետը։
   Միաժամանակ առաջարկում եմ անհատույց օգտագործման պայմանագրի կնքման ժամանակ հետագա խոչընդոտներից խուսափելու նպատակով Որոշման նախագծի 1-ին կետում անհատույց օգտագործման իրավունքով տրամադրվող տարածքի մակերեսը նշել չափագրման արդյունքում ստացված մակերեսը:
	




Կատարվել են համապատասխան փոփոխությունները։




















Կատարվել են համապատասխան փոփոխությունները։



Ընդունվել է ի գիտություն։





Նախագիիծը մշակվել է Թեթև արդյունաբերության զարգացման նպատակով Միացյալ Ազգերի Կազմակերպության հետ 2014 թվականին կնքված «ՀՀ արտահանման ուղղվածություն ունեցող ոլորտների մրցունակության բարձրացում՝ արդիականացման միջոցով և դեպի շուկա մուտք ապահովելով» Ծրագրի շրջանակներում։

Ընդունվել է մասնակի, քանի որ Ծրագրի շրջանակներում այս փուլի իրականացման համար ժամկետների հետ կապված կան խնդիրներ։



Ընդունվել է ի գիտություն։
Կատարվել են համապատասխան փոփոխությունները։
	





